
Sokli Ballal?
Noddu 212-577-3300

Ko Cokluɗa Anndude batte Hoɗorde so Kaa Garɗo Keso e New York City

So ko ngonnɗa ko e New York City kadi a alaa ɗo hoolnii ɗo aɗa lelo, aɗa jogii hujja heɓde
mbalndi nokku. So ɓooyaani ko ngarɗa New York City aɗa iwi leydi wonndu, kadi a alaa nokku
koolniiɗo goɗɗo, aɗa jogii hujja hoɗneede, no baawɗa ardude e leydi hee fof.

Holm o woni "garɗo keso" e hol ko tagi cifogol ngol ina waɗi nafoore?

Kala naatɗo e Dowlaaji Dentuɗi caggal 15 lewru Mbooy 2022 jaggirtee ko "garɗo keso." Arɓe
hesɓe ma naanne e horɗorde mo jiida e ɗo ɓeen ɓurɓe ɗoon ɓooyde.

Hol to potmi yaahde ngam heɓde hoɗorde e New York City hono garɗo keso?

So ka garɗo keso kadi aɗa sokli hoɗorde, potɗa ko yaahde e Nokku Ardude (Arrival Center)
gonnɗo e Roosevelt Hotel, 45 E 45th Street, New York, NY, 10017, sara Grand Cental Station.
Nokku Ardude (Arrival Center) ina uddito waktuuji 24 ñalawma ɗi fof, balɗe 7 e yontere, kadi ina
waaawi wallude ma ndañaa hoɗorde e New York City walla e nokku goɗɗo mo njiɗɗaa.

Nokku Ardude o (Arrival Center) ina waawi kadi rokkude ma naftorɗe hono ƴettegol e aasiraas
cellal, ballal batte safara, wonnde e duɗal, e naftorɗe batte cellal hakkille. E Nokku Ardude o
(Arrival Center), ma timmin windoode. So a yiɗaa heɓde ballal no njaltirɗa New York City,
wadde aɗa waawi rokkeede mbalndi e sifaaji hoɗorde keewɗi.

So min yiɗi yaltude New York City walla Leydi New York noon?

Haaldu e goomuyannke e Nokku Ardude (Arrival Center) walla e hoɗorde ma. So aɗa jogii
nokku goɗɗo mo njiɗɗa yaahde, goomu o ina waawi wallude ma e yoɓde tikeeji laawol ngam
yaade toon. Nokku Ardude o (Arrival Center) ina waawi wallude ma njaha Wuro wonngo walla
nii Dowla goɗɗo.

Hol sifaaji koɗorɗe mbaawat mi wiyeede yo min wonn?

HERRC



HERRC firti ko Jaabowol Jaawngol wallude Yimɓe e Nokku Pooftingol (Humanitarian
Emergency Response and Relief Center). Ɗee koɗorɗe ina mballa yimɓe e ɓesnguuji. So famɗi
ina waɗi sappo e jeeɗiɗi HERRC ji e nder New York City. Ko ɓuri heewde e HERRC ji ngam
hellifaaɓe e ɓesnguuji hellifaaɓe ko denntal (firti ko ma renndu nokku lelorɗo e yimɓe woɗɓe).
Ɓesnguuji jogiiɗi sukaaɓe tokoosɓe ngonata ko e cuuɗi mum-en bannge kadi njogii ko lootorɗe
mum-en bannge. Wonannde hoɓɓe fof, ñaamdeeji ndokketee ko e nokku o (nokkuuji ɗo
defetee bannge walla e dental woodaani). Ina jeyaa e naftorɗe ɗe guppol, safaara, balle
eggugol, e toppitogol kaayitaaji.

Nokkuuji Pooftoɗi
Nokkuuji Pooftorɗi ko koɗorɗe dennte baɗiraaɗe ngam jonnde mo juutaani tann. Hoɗɓe heen ɓe
ina mbaawi waalde e suudu heewndu yimɓe. O saha, ɓesnguuji gonnduɗi e sukaaɓe
nawetaake e Nokkuuji Pooftorɗi; ɗiin nokkuuji njaɓɓotoo tann ko hellifaaɓe wonnduɓe e koye
mum-en e ɓesnguuji hellifaaɓe (ɓuri siforeede hono:hellifaaɓe ɗiɗo e ɓesngu tawa sukaaɓe
tokoosɓe ngalaa heen). Nokkuuji Pooftorɗi ina keewi ɗo ngoni, ina waɗi kuɓeeje birooji ɓooyɗi
mo kuutoraaka, egliizaaji, duɗe, walla kuɓeeje goɗɗe mo panndoraaka huutoraade ngam
jonnde juutnde. Nokkuuji Pooftorɗi ina ndokka hoɓɓe mbertanteeri e suddaare, ñaamdeeji laaɓi
tati e ñalawma, e heblorde (ɓuftaali ina mbaawi waɗeede boowal). E roɓindo, Nokkuuji Pooftorɗi
ndokata ko naftorɗe ɓurɗe famɗude. E yeru, gupol, ina waawi waasde woodde.

Hoɗorde OHS
Jaagorgal kalfinangal batte Golle Yimɓe mo Ngalaa ɗo Koɗi mo New York City (New York City
Department of Homeless Services, "OHS") woni system koɗki ɓurɗo yaajde. Arɓe hesɓe keɓirta
naftore OHS tann ko e tiitoode iwde Nokku Ardude toon to Roosevelt Hotel. Aɗa waawi heɓde
jaɓɓegol OHS so Nokku Ardude o ronkkii dañde ɗo waɗ ma e

HERRC walla Nokku Pooftorɗo. DHS ina jogii sistemaaji koɗorɗe ceertuɗe wonannde hellifaaɓe
worɓe mo ngondaaka, hellifaaɓe rewɓe mo ngondaaka, ɓesnguuji hellifaaɓe, e ɓesnguuji jogiiɗi
sukaaɓe. Koɗorɗe hellifaaɓe mawɓe mo DHS heewi wonnde ko nokkuuji dendaaɗi. Ɓesnguuji
jogiiɗi sukaaɓe keɓatt suudu bannge.

Eɓɓoore Hoɗorde fawiinde e Diine
Yoga e nokkuuji dewirɗi diine (ganndiraaɗi kadi hono "nokkuuji diine") ma keƴnu fodde
hellifaaɓe 19 e kala nokku. Yimɓe waɗaaɓe e ɗiin nokkuuji mbaawata heɓde nokkuuji tann ko
jamma kadi ma ɓe coklu yiilaade nokku mo ɓe ngoni e ñalwama o.

Hol peeje hoɗorde ngoodi boowal New York City?

New York City luwii yoga e dow otelaaji ngam hoɗnude arɓe hesɓe. O saha, boowal New York
City, ɓesnguuji gonnduɗi e sukaaɓe tokoosɓe e ɓesnguuji hellifaaɓe keɓii suudu bannge e
heblorde. Yimɓe mo ngondaaka ina ndennda suudu e neɗɗo goɗɗo. Ma New York City addu
ñameele e yaa ngartaa faade e Wuro ngo ngam aadiiji batte safaara e ko faati e ɗannogol.

So tawii mbiɗa jogii doofɗugol walla mbiɗa sokli geɗe hoɗorde teentuɗe noon?



Kala neɗɗo ndaartoowo hoɗorde te omo jogii doofɗugol ina jogii hujja naamndaade hoɗorde
timmunde walla mbiyaa "RA:' RA ko waylo e system mbete neɗo doofoolo ina waawa heɓde
naftorɗe mo o sokli. So aɗa sokli RA ngam nokku o ngonata, haalan goomu e nokku ma walla e
Nokku ardude o. Walla, so ngonnɗa ko e nokki DHS, aɗa waawi winndude kaayit biyeteeɗo
DHS RA Request Form
(https://wwwl.nyc.gov/assets/dhs/downloads/pdf/client-accom-request-form.pdf). Yoga e
nokkuuji koɗirɗi, haa teentin e Nokkuuji Pooftorɗi, ngonaa ko haani ngam yimɓe jogiiɓe yoga e
doofɗaali wadde ina moƴƴi naamndoɗaa RA no ɓuri yaawirde so aɗa ɗaɓɓa hoɗorde.

Hol kaayitaaji mo coklu mi ngam heɓde RA?

So doofɗugol ma ina "laaɓti," firti yimɓe ina mbaawi yiiyde ko cokluɗa, a soklaaji addude
kaayitaaji ngam heɓde RA (e yeru, so aɗa huutoro siis). So doofɗugol ma laaɓtaani, ndeen
noon ma soklu haaldude e cafroowo walla katannte mo ina faama doofɗugol ma kadi naamndoo
yoga e kaayitaaji. Doktoor, eefirmiyee, cafroowo, walla liggotooɗo e suudu safrirduo gannduɗo
batte doofɗugol ma ina waawi addude kaayitaaji. Cafroowo o ina foti winndude ɓataake mo ina
wiya: 1) hol ko doofɗugol walla rafi ma woni; 2) hoɗorde mo ndaarta taa nde; AND 3) hol ko tagi
doofɗugol ma ina sokli hoɗorde teentuɗo e nokku hee. Aɗa foti addude naamndogol ma e
kaayitaaji jaadooji heen e nokku o walla tottaa goomi Nokku Ardude, kadi e ɓe poti tintinde ma e
ko ɓe pelliti ko juutaani. E ɓe mbaawi naamndaade haaldude e cafroowo binnduɗo ɓataake mo
ngadduɗa o so e ɓe njogii naamnde batte soklaaji ma. Ɓeydo anndude batte hol no RA waɗirtee
e hoɗorde DHS ɗo
(https://legalaidnyc.org/get-help/housing-problems/what-you-need-to-know-about-reasonable-ac
commodations-in-shelter-if-you-have-a-disability/)

Hono neɗɗo biyoowo ko mi gorko jiɗɗo worɓe, debboo rewɓe, jiɗɗo debbo e gorko fof,
taraans, walla kiyeer ("LGBTQ+"), mbete mbiɗa waawi namndaade koɗorɗe teentuɗe?
Hol hujjaaji mo njogiimi e NYC?

Ina harmani hoɗorde e nder New York City nde salatoo jaɓaade neɗɗo sabu jeyeede mo e
LGBTQ+. Aɗa jogii hujja waɗeede e nokku mo ina yaadi e ko ngonnɗa. So a sikki nokku mo
ngonnɗa o hoolnaaki sabu jeyeede ma e LGBTQ+, haaldu e goomu wonngu e nokku o kadi
fammin ɓe ko cokluɗa ngam wonnde ɗo hoolni.

E HERRC o e Randall's Island, Wuro ngo feccii gooto e tantaaji ɗi watti ɗum nokku ngam hoɓɓe
wiyeteeɓe Transgender and Gender Nonconforming ("TGNC"). O nokku ko ngam kala jaggirɗo
hoore mum hono taraanszaanr, mo wiyata ko debbo walla ko gorko, walla kiyee. O saha, nokku
TGNC ina jogiii mbalndiiji 28 e taanta o e peccugol. Nokku TGNC o ina jogii ndeenka woɗka,
kono hoɓɓe TGNC ha hannde ina ndendee nokkuuji I, hono kafetariyaa wonndude e renndo
hoɓɓe woɗɓe mo Randall's Island.

Kiliyaanji e hoɗorde kellifaaɗo mo wonndaaka mo DHS ina mbaawi heɓde mbalndiiji baɗiraaɗi
kiliyaaanji LGBTQ+ enn. Marsha's House ko hoɗorde DHS e nder Bronx mooftoowo hellifaaɓe



jeyaaɓe e LGBTQ+ tann. Ina udditanii ngam kiliyaanji mo duuɓi 18 faade 30 kadi ina waɗi
mbalndiiji 81. Hoɓɓe sisjenndeer lesbiyeen, debate gorkati enn ma mbaɗe e hoɗorde rewɓe
walla worɓe so ɓe mbaawa waɗeede Marsha's House. Yoga e koɗorɗe DHS ina mbaɗi cuuɗi
gooti wonannde hoɓɓe TGNC enn.

So mi soklii nokku teentuɗo ngam rewde diine am noon?

Goomu hoɗorde nde ina haɗaa jaggirde neɗɗo no fotaani sabu diine mum. E yoga e ngonkaaji,
Wuro ngo ina waawa tawa rokkii yimɓe ni haa pari nokkuuji ɗo e ɓe ndewa diine maɓɓe. Nokku
Ardude nde (Arrival Center) e ko ɓuri heewde e HERRC ji, e yeru, ndokkata ko ñameele
dagiiɗe. Nokkuuji DHS, HPD, e NYCEM ndokkata ñameele dagiiɗe e naamndogol. HERCC ji
mbaɗii nokkuuji ngam juulde. Kono, New York City heewaani jaɓde naamndaali ngam jaɓɓaali e
nokku teentuɗo sabu dalilaaji diine.

So mi waɗii wullitaango batte hoɗorde am noon?

So ngonnɗa ko e hoɗorde DHS, aɗa jogii hujja winndude wullitaango e laawol wullitaango mo
DHS. Aɗa jogii kadi hujja waasde yofteede sabu winndude gullitaali. Aɗa waawi winndude
wullitaango e Biro Ombudsman's Office (ombudsman@dss.nyc.govor 800-994-6494) walla
njokkondiraa e DHS's Central Complaint Unit e 718-291-4141.
So ngonnɗa ko e HERRC walla ko e Nokku Pooftorɗo, naamndo goomu o hol no winndirtee
wullitaango. Yoga e HERRC ji ɗi ina njogii kaayit wullitaango.

Hol ko woni sarɗiiji balɗe 30 e balɗe 60 mo hoɗorde nde?

Wuro ngo ina waɗanno tintinaali balɗe 30 e balɗe 60 faade e hellifaaɓe wonnduɓe e koye
mum-en e ɓesnguuji hellifaaɓe wonnɓe e HEERRC ji ɗi e Nokkuuji Pooftorɗi. Tintinaali ɗi mbii
ko o waawi wonnde e o nokku tann ko fodde balɗe 30 walla balɗe 60. So a heɓi tintinaango
balɗe 30 walla balɗe 60, aɗa foti heɓde ballal iwde e liggotooɗo e kaayitaaji mo ina waawi
wallude ma ndaarde feere no njaltirɗa nokku o. Oon liggotooɗo e kaayitaaji ina foti ƴeewtade
ma so famɗi laawol gooto kala balɗe 15. So a alaa nokku goɗɗo mo ngonnɗa caggal balɗe 30
walla balɗe 60 ɗe, aɗa waawi ruttaade e Nokku Ardude ngam jipporde wonnde. Ina waawi kaɗi
tindinaali wonnde yaa yaah e hoɗorde wonnde e nokku gooto e wuro ngo ngam fad-de ɗo aɗa
waɗe e nokku kesso.

Ceerndal

Kabaaru gonnɗo e o kaayit o ko fedde Legal Aid Society feewni ɗum ngam paandaali kabrugol
tann kadi wonaa waaju batte laawol. O kabaaru waɗiraaka ngam feewnude, kadi heɓde ɗum
wonataa, jokkondiral hakkunde aawokaa e kiliyaan. A fotaani waɗde hay dara e kala kabaaru
mo mbaawɗa heɓde tawa a heɓaade diisnondiral e katannte batte laawol.


